
	КЫРГЫЗ РЕСПУБЛИКАСЫНЫН

УЛУТТУК СТАТИСТИКА КОМИТЕТИНИН         ПРЕСС-РЕЛИЗИ
  


15.01.2015-ж.

Бүгүн, 2015-жылдын 10-февралында Улутстаткомдо 2015-жылдын январындагы Кыргыз Республикасынын социалдык-экономикалык абалынын жыйынтыктары талкуулана турган пресс-конференция өтөт.
Улутстаткомдун төрагасынын биринчи орун басары Джанбулат Байжуманов маалымдагандай, үстүбүздөгү жылдын январында ички дүң продукт алдын ала баалоо боюнча 24 миллиард сомдон ашты жана өткөн жылдын январына салыштырганда 8,4 пайызга жогорулады.
Үстүбүздөгү жылдын январында өнөр жай продукцияларынын көлөмү 18 млрд. сомго жакын болду жана жана өткөн жылдын январына салыштырганда 26,8 пайызга өстү. Айыл чарбасынын дүң продукциясынын көлөмүнүн жеткен өсүүсү мал чарба продукцияларын өндүрүүнүн көбөйүшү менен камсыз болду.  
Үстүбүздөгү жылдын январындагы керектөө бааларынын жалпы өсүүсүндөгү олуттуу үлүш (76,6 пайыз) электр энергиянын тарифинин өсүшү менен камсыз болду. Мындан сырткары баалардын жалпы өсүүсүнүн 12 пайыздан көбүрөөгү жемиштердин жана жашылчалардын, 6 пайыздан көбүрөөгү эттин баасынын мезгилдүү жогорулашы менен шартталды.  
Дүң жана чекене соода жүгүртүүнүн, автомобилдерди жана мотоциклдерди оңдоонун көлөмү өткөн жылдын январына салыштырмалуу 5,1 пайызга жогорулады, бул негизинен чекене соода менен камсыздалды.
2014-жылдагы экспорттук түшүүлөр мурунку жылга салыштырмалуу  6,3 пайызга азайды жана 2 млрд.га жакын АКШ долларын түздү.

Импорттук түшүүлөр 6 млрд.га жакын АКШ долларын түздү жана 4,3 пайызга азайды.

Тышкы экономикалык ишмердик статистикасы бөлүмүнүн башчысы Гульсара Сулайманова пресс-конференциянын катышуучуларына 2015-жылдын 1-майынан тартып, Казакстан Республикасынын чек арасындагы бажылык башкаруунун токтотулушу жөнүндө кабарлады. Ушуга байланыштуу Россия Федерациясы, Казакстан, Беларусь жана Армения Республикалары менен жүргүзүлүүчү өз ара сооданын көлөмүнө эсеп жүргүзүү мамлекеттик статистика органдары тарабынан ушул мамлекеттер менен тышкы экономикалык ишмердикти жүзөгө ашыруучу чарба жүргүзүүчү субъекттерден статистикалык отчеттуулуктарды алуу жолу менен ишке ашырылат.  
Өнөр ай статистикасы бөлүмүнүн башчысы Чынаркуль Абдрахманова өз кезегинде өткөн жылдагы өнөр жай ишканаларынын ишмердиктеринин алдын ала жыйынтыктары жөнүндө маалымдады. Анын айтымында, өнөр жай продукцияларынын көлөмү 167 миллиард сомдон ашып, мурунку жылга салыштырмалуу 1,6 пайызга азайды, бул “Кумтөр” кен казуу ишканаларындагы өндүрүштүн кыскарышы менен шартталды.  

